
GODIŠNJI IZVJEŠTAJ ZA 2021. GODINU
Aktivnosti UFFBiH u 2021. godini su počele održavanjem 39. sjednice Upravnog odbora 13. 02. 2021. u uredu UFFBiH na kojoj je usvojen Izvještaj o radu za 2020. godinu i Plan aktivnosti za 2021. godinu. Na istoj sjednici su analizirane i pristigle prijave na natječaj za izbor izvršnih tijela UFFBiH, te planirane sve potrebne aktivnosti za uspješno organiziranje 4. međunarodnog kongresa fizioterapeuta BiH.
12., izborna, sjednica Skupštine UFFBiH održana je u hotelu Terme 12. 06. 2021. godine. Nakon uvodne riječi predsjednice UFFBiH koja je vodila sjednicu u odsustvu predsjednika Skupštine Jasmina Avdovića, usvojen je dnevni red i nastavljeno je s radom Skupštine. Pod drugom točkom dnevnog reda usvojen je izvještaj za 2020. godinu kojeg je podnijela predsjednica UFFBiH Mirjana Dujmović.

Financijski izvještaj za 2020. godinu podnio je blagajnik UFFBiH Damir Operhal. Zaključeno je da je UFFBiH, unatoč pandemiji i dodatnim troškovima, poslovao s bozitivnom bilancom te je Financijski izvještaj jednoglasno usvojen.
Pod točkom 4. dnevnog reda, predsjednica je predložila Plan aktivnosti za 2021. godinu koji je jednoglasno usvojen.

12. sjednica Skupštine je imali izborni karakter jer je istekao mandat za članove Upravnog odbora: predsjednik, sekretar, blagajnik, predsjednik Skupštine, predsjednik Odbora za obrazovanje i usavršavanje i predsjednik poslovnice Zenica/Srednja Bosna.

Na natječaj raspisan u decembru/prosincu 2019. javili su se:

Mirjana Dujmović za mjesto predsjednice, 
Haris Kapetanović za mjesto sekretara, 
Damir Operhal za mjesto blagajnika, 
Šejla Imamović za mjesto predsjednice Skupštine, 
Dženita Pinjo i Nevena Pintarić Jurić za mjesto predsjednika Odbora za obrazovanje i usavršavanje.

Za mjesto predsjednika poslovnice Zenica/Srednja Bosna nije bilo prijavljenih kandidata te je Šejla Imamović predložila da se za predsjednicu poslovnice Zenica/Srednja Bosna izabere Alisa Skomorac iz Zenice i ovaj prijedlog je jednoglasno prihvaćen.

.
Pošto se za sva upražnjena mjesta javio samo po jedan kandidat, isti su jednoglasno izabrani. Kraća rasprava se vodila oko izbora predsjednice Odbora za obrazovanje, ali su delegati skupštine jednoglasno izabrali Dženitu Pinjo koja se dokazala u radu kao član Organizacijskog odbora 3. i 4. međunarodnog kongresa u organizaciji UFFBiH.
Pod točkom razno odlučeno je da se planira održavanje sastanka sa fizioterapeutima u Zenici i pokuša ih se animirati za učlanjenje u UFFBiH.
Planirani drugi dio tečaja manualne limfne drenaže, koji se trebao održati 06. – 10. 04. u Tuzli odgođen je zbog pandemije koronavirusa. Dogovoreno je da novi datum bude nekad na jesen 2021. Drugi dio tečaja manualne limfne drenaže uspješno je, uz svesrdnu pomoć Mirele Begić Hudić, održan u Tuzli 07. – 11. 09. 2021. Tečaju je prisustvovalo 16 polaznika koji su na kraju tečaja uspješno položili ispit.
40. sjednica upravnog odbora UFFBiH održana je u uredu UFFBiH 17. 04. 2021. kao i druga sjednica Organizacijskog odbora 4. međunarodnog kongresa fizioterapeuta BiH. Na sjednici su definirane aktivnosti na organizaciji 4. kongresa kao i aktivnosti za ostatak godine.
4. međunarodni kongres fizioterapeuta BiH uspješno je održan u hotelu Sunce u Neumu 21. – 23. 05. 2021. Kongres je bio hibridnog karaktera (dijelom u živo, dijelom online putem Zoom aplikacije) zbog pandemije kornavirusa. Kongresu je ukupno prisustvovalo 162 sudionika, a većina sudionika iz zemalja regiona su sudjelovali online. 
Na poziv Organizacijskog odbora kongresa, ceremoniji otvaranja prisustvovao je predstavnik Federalnog ministarstva zdravstva koji je kratkim govorom pozdravio sudionike kongresa i poželio uspješan rad. Predsjednica je ranije dogovorila gostovanje predsjednice World Physiotherapy Emme Stokes i predsjednice Europskog regiona World Physiotherapy Esther Mary D'Arcy koje su održale uvodna izlaganja putem Zoom aplikacije jer nisu bile u mogućnosti doći na kongres. Obje predsjednice su izrazile zadovoljstvo zbog poziva da budu pozvani predavači na kongresu i izrazile svoju potporu našem radu.

Svi sudionici su izrazili zadovoljstvo ponovo dobrom organizacijom kongresa, kvalitetnim izlaganjima i radionicama, ali i dobrom zabavom.
41. sjednica Upravnog odbora je održana putem Zoom aplikacije 06. 06. 2021. a jedina točka dnevnog reda bila je analiza 4. međunarodnog kongresa održanog u Neumu. Zaključeno je da je kongres uspješno organiziran s financijski pozitivnim ishodom i da je, kao i svi naši dosadašnji kongresi, bio jako dobro prihvaćen od strane naših članova, ali i kolega iz zemalja regiona. Na sjednici je donešena odluka da se 5. međunarodni kongres fizioterapeuta BiH održi u Tuzli 2023. godine.
U hotelu Terme na Ilidži 02. – 05. 09. 2021. uspješno je održan prvi dio Kaltenborn-Evjenth tečaja. Tečaj je vodio licencirani instruktor KE-OMT Cesar Hidalgo iz Španjolske, a tečaju je prisustvovalo 18 sudionika.
42. sjednica Upravnog odbora održana je u uredu UFFBiH 16. 10. 2021. Sjednici su prisustvovali svi članovi Upravnog odbora. Nakon usvajanja dnevnog reda, analizirane su poduzete aktivnosti od 41. sjednice UO. Na poziv časopisa Atlas, predsjednica UFFBiH je dala intervju koji je objavljen u časopisu, a nakon toga i članak na temu Utjecaj hodalice na razvoj djeteta koji je također objavljen u časopisu Atlas.
Analizirana je i ponuda Gordane Poščić, licencirane instruktorice PNF i CLT tečaja i zaključeno je da bi cijena kotizacije bila previsoka za naše članove.

Nakon analize ponude za tečaj EmmTech, odlučeno je da se isti pokuša organizirati na proljeće 2022. 

Odlučeno je i da se pronađe predavač koji bi vodio jednodnevni seminar na temu Radiologija u fizioterapiji, a koji bi se organizirao za članove UFFBiH besplatno u sjedištima svih pet poslovnica UFFBiH.

Na prijedlog predsjednice poslovnice Zenica/Srednja Bosna, odlučeno je da se organizira sastanak s fizioterapeutima u Zenici početkom 2022., kao i da se organizira seminar na temu Rehabilitacija i COVID-19 u Zenici. 

Na prijedlog predsjednice Skupštine UFFBiH, odlučeno je da se ove godine ne štampaju kalendari nego da se novac upotrijebi za angažman novog voditelja web stranice UFFBiH. Odlučeno je da se kontaktira Adem Mecavica, profesionalac u vođenju stranica, lektor i novinar koji je prihvatio, pod istim uvjetima kakve je imao njegov prethodnik, da uređuje stranice UFFBiH i UfuBiH. Prihvatio je i preurediti web stranicu UFFBiH koja je zastarjela i ne omogućava postavljanje različitih sadržaja.

Na sjednici je odlučeno da se 13. sjednica Skupštine i 43. sjednica Upravnog odbora UFFBiH održe 12. 03. 2022. godine.

Pod točkom 6. dnevnog reda, odlučeno je da se Komori zdravstvenih tehničara svih profila uputi dopis u kojem će se tražiti da se nikome ne produži licenca nakon isteka ako ne dostavi potvrdu o minimalno skupljenih 20 bodova za period od 5 godina.

